
CH. x11]

VOL. II.

OF SCOTLAND.

And on swa furth throwch Pannony ;
And swa furth wyth hys ost he past,
Quhill nere Rome he come at the last.
Swa quhare he lay apon a nycht,
Odonater come wyth hys mycht,
And fawcht wyth hym thare stalwartly
And [he] defens mad manlyly.
Odonater in to that fycht
Discumfyte wes, and tuk the flycht
To Rome, bot thare, na way mycht he
Till succoure sauff resayvyd be ;
Quharfore he sped hym till Wyen
And thare wes he ressayvyd then,
Quhare this Teodoryk off were
Assegyd hym wyth hys powere,
And wan hym syne wyth-oute remed
And hym thare put till schemfull dede.
Till Rome syne wyth gret reawté
He pas[si]t, and ressayvyd wes he,
And haldyn in till gret honowre,
Lutenand to the Empryoure.

Thus fyrst the Gottys cummyn were
In till Rome wyth thaire powere.
Bot the [king] Teodoryk
Gret tyrand wes and herytyk :
Boece, mast off the senatowrys,
That than wes lywand in hys flowrys,
Becaus that in all tyme he
Agayne stud hys inyqwyte,
Haldand fowrme off rychtwysnes,
Off crymys fals accusyd wes ;
Throwch tyrandy in to that quhille
He put off Rome [was] in hard exile,

A byschape callyd Barrabas, 4530
As he baptysyd a man
Thir ware the wordys he sayd than,
Baptizat te Barrabas per Filtum in nomine
Patris et Spiritu Sancto.
For he dyd noucht the sacrament
Wyth detfull wordys and intent,
The wattyr off the fownt for-thi
Qwyt wes away rycht suddanly ;
And he that baptyzyde suld have bene
This myrakyll fra he had sene,
Off ane othir in gud intente
[He] tuk that haly sacrament. 4540
The Pape Hormysda tyll hym sowne
Legatys send, quhen this was downe,
Till monest hym awfully
For till leve hys heresy :
Till thame wald he noucht appere,
Na nathyng off thare message here;
This herytyk than certanly
Wes brynt wyth fyrflawcht suddanly.
Quhen Anastas the Pape wes dede,
Symacus sat in [til] that sted 4550
Fyftene yhere and monethys sevyn
And twenty dayis to mak all ewyn,
Gloria in Excelsis he
Ordanyd in hys tyme to be
Sayd or swngyn at the Mes,
As syne than the manere wes.
The Almayhnys that tyme off were
Come in Frawns wyth gret powere.
Godoveus that tyme kyng,
That Frawns all hade in governyng, 4560

Agayne discordyt Wylausly.

A Senyhe solempne than was sene,

Twa hundyr byschopys and fyftene,

Off all thir erymys mare and less,

This Symacus thare purgyd wes,

And wyth honowre syne wes he

Agayne restoryd till hys Se, 4600

And Lawrens wyth hys companownnys

Tholyd thare condampnatyownys.
Quhen Symacus this Pape wes dede,

Hormysda nyne yhere held that stede;

In fowrme he rewlyd hys clergy,

He techyd the pepyll ‘ertwysly.

And in the tyme that he Pape was

The Empryowre deyd Anastas,

And Justinus Empryowre

Neyst till hym wes successoure : 4610

He favoryd all tyme Crystyn fay,

And herytykys supprysyd ay.

This Pape Hormysda till hym wrate

For to releve the Crystyne state,

That he wald the byschopys all

Agayne to thare kyrkys call,

That befor hym exylyd was

Fra thaire seys, but trespas;

To this he consentyd sone,

And has the byschopys byddyng done, 4620

The kyrkys that held off hethyn lay

Sone he restoryd to Crystyne fay.

Teodoryk the kyng, for-thi,

‘Wrat till hym dyspitusly

Till heretykys for till restore

The kyrkys fra thame he tuk before

Pwt in this pape Jhonys hand,

And rycht hastyly he kest it down

In till Vulcanus holl caldrown,

Quhare Bellyallys barnys ware brulyhand

And rwtowrys raggyd rech royhland.
Saynct Bryd that tyme in Scotland

Wes in hyr flowrys than lywand.

All Frawns that tyme tuk Crystyn fay

And that trowth held thare-efftyre ay.
In till this tyme the bewté

Off Antyoche, the fayre cyté,

Suddanly wes castyne down

Be fors off erddyn and fellowne.
Saynct Genoveffe the madyn fre,

In till hyr virgynyté,

Lyvyd that tyme in Parys,

And in a collegye place thare lyis

Off blak chanownys regulare ;

Devotly scho is honoryd thare,

And obserwaunce [is] kepyt ay

Thare off relygyowne to this day.
Quhen this fyrst Pape Jhon wes dede,

Felix the ferd in to that stede,

Syne the secund Boniface

Successoure neyst till hym was ;

Sex yhere into thare lyve

Ware Papys ilkane successyve,

And Justynyane Empryowre

Neyst till Justyne successoure.

Effytre the secund Bonifas

Jhon the Secund twa yhere was

Pape off Rome ; quhen he wes dede

Agapitus syne held that stede

In menyng sare and hard dolure,
And in ane chapyll nere thare-by,
That halowyd wes off oure Lady,
Fourty dayis in till fastyng,

In thra prayere and walkyng,

Before the ymage off oure Lady

He baid, and askyd ber mercy.

Oure Lady till hym at the last
Apperyd, and reprowyd [him] fast
Off hys wnreulyd wilfulnes,

And off hys rwyd wncownnandnes,
And off the dowtws gret peryle

Off hys saule. Than Teophile
Wyth gret rebentance askyd mercy,
And that grantyd myld Mary.

And thare scho gert the Dewill appere,
And hym reproiwyd off hys manere,
That he set hym ay to confownde
Crystyne men, and bryng thame to grownd,
And wyth hys wyle thame to supprys,
That made hyr Sone and hyr seriys.
Thare scho gert hym that restore,
The obligatyowne that before

He had gottyn fra that clerk

Quhen he begouth this dowtus werk,
And forgave all gane by,

And tuk this clerk till hyre mercy,
And purchesyd hym forgyffnes

Off all that done till that tyme wes
Off Jhesu Cryst hyr awyne sone.
Efftyre that this all thus wes done,
This clerk to the byschope past,
And mercy askyd hym rycht fast,

And in repentans deyd werray.

To thire sex Papys contemporane
Empryowr wes Justiniane.
The Pape Agapitus be prechyng
Hym drw fra herrytykys fals techyng.
He abbregyd than the lawys
That thai off Rome held in thaire dawys,
The Code and the Digest welle
Till end he furthryde ilk[a] delle:
Thai are bukys off Cyvylle
Gud, solempne, and sutylle.
In hys tyme all halyly
Off Pers the lindys and Medy
He wane [agane] to the empyre,
And thare-off he, bathe lord and syre,
To mak lawys set hys intent,
And thame to hald wes diligent.
Efftyr that he had wonnyn Pers,
As yhe befor herd me rehers,
All Affryk he wan off were,
And mad it to Rome tributere.

The state grew weille off the empyre
Quhill he thare-off wes lord and syre.
Thare fell in hys tyme suddanly

A gret hungyre in Ytaly,

That the modrys, for fawte off mete,

Thare barnys wald for hungyre ete.
In Constantinopill, hys cyté,

Thare fell a gret mortalyte,

For that cans with devotyone

The [fest callit the] Purificatione

Off oure Lady done to be

‘Was ordanyt wyth solempnyte,

Hym tuke, and sayd thire wordys than,

Nunc demittis, Domane,

Servum twuwm in pace.

The thryd titill is Candilmes,

That fyrst begouth throuch hethynes. 4860
Or thai off Rome tuk Crystyne fay,
Stedfast in nakyn trowth war thai,
Bot in fretys and reverys
Makand to develys offt sacrifyis.
Thai myskend thaire Creature
And loiyd ma goddys than nature,
Or ony Wertu-mycht comprys
Inspyryd or be wyt rychtwys.
The god off wyne thai callyd Bachus,
Off wynd thai callyd god Eolus, 4870
Mars wes god cald off bataille,
In nakyn thyng mycht he airaylle,
Neptwne thai cald the god off se,
Bot 1yff or saule yhit nevyr had he:
To thir thai oysyd to mak serwys,
And tynt thaire sawlys in swylk reverys.
Than wes thaire oys and thaire manere
The fyrst day and nycht off Fewreyhere,
‘Wyth bleisys lycht and gret tortys,
Syngand and dawnsand wyth melodys, 4880
Abowte the cyté for to ga,
In honowre off Dame Februa ;
For thai sayd that scho modyr wes
Off Mars, and a gret goddes.
Yhit [than] wes thare othir ma
That swa dyd for Proserpyna;
Thai sayd that scho modyr wes
Off Pluto, and a gret goddes.

Kwthlys that in devotyoune

Carlys oysyd on thare wys

In lowyn off fals mawmentrys.

The tempyll he gert off Appollyne

Be halowyd a kyrk off Saynct Martyne,

And off Saynt Jhon the Baptyste he

Ane awtere thare-in gert halowyd be.
For gret wertuys off hym sere

That men saw in hym appere,

Men trowyd in hym Werraly,

Sa spyryt he wes off prophecy ;

And to_prove gywe it wes swa,

The kyng off Gotys, Totyla,

Cled ane rybald in clethyng,

Swylk as afferyd till a kyng,

And bade hym that he suld pas

Quhare that he trowyd Benet was,

And say hym that he wes Totile.

That come to hym hys schryfft to ma.

On hys way than als[a] fast

Thus arayid the rybald past,

Wyth hym twa carlys chargyd was

To se and here and bare wytnas.

And quhen Benet saw hym sa nere

That he mycht welle hys spekyng here ;

“Put off, put off,” he sayd, “leve swne

That clethyng on thi body dwne;

For till me it is welle knawyne

That thai clathys ar noucht thi awyne;

It afferys noucht to thé

Prouddare than thi state to be.”

At thai wordys thire thre men

Gretly wes abaysyd then,

31

4930

4940

4950






CHAP, XI1.]

F. 120. b.

VOL. II.

OF SCOTLAND. 33

The prophesy fullfillyd wes swa
Off Benet the haly man.
All thus off were that land he wan, 4990
And wes to the empryoure
Off that land lele procuratoure.
This Narses wes a nobill knycht,
In pres off were, bathe stowte and wycht,
He wes off natyowne a Roman,
Off Iyve a gud haly man;
He wan mare prowes and renowne
Wyth prayerys and devotyowne
Than he dyde wyth fors off fycht,
Be pres off powere, or off [mycht,] 5000
Thare wes na thyng in to dede
That in hys tyme agayne hym yhede.
Quhen Pelagius Pape wes ded,
Twelffe yhere, the thryd John held that stede
Ellewyn moneth and twenty
And sevyn dayis evynlyklé.
Saynct Mawre deyd in hys dayis,
And lyis nere Parys, as men sayis.
The secund Justyne Empryoure,
Till fyrst Justyne successoure, 5010
Ellewyn yhere lord and syre
Held the state off the empyre.
Hys wyff the Emprys, a lady
Cald be name wes Dame Sophy;
Dispytwus and rycht fell scho wes
Till the gud knycht Schyre Narses,
That wes, as I sayd, procuratoure
Till hys lord the empryoure
Off all the landys off Ytaly,
Calabyre, Poyle, and Lumbardy. 5020

Bath tow and yharne he suld hyr reive,
And swylk a pryne he wald hyr wynd
That thare suld Iytill leve behynd

Off warpe, or weffte, to mak hyre clath,
Set scho and all hyre kyn ware wrath.
‘Wyth that he past in Pannony,

That marchand lyis nere Wngary :
The Lumbardyis in to that quhille
Thare wes bydand in exile.

Wiyth thare kyng Arbwre fermly

He made a band off cumpany :

Wyth that Kyng agayne he come,

The cyté be fors he wan off Rome,
Tuskane hale, and Ytaly,

Allmayhné, and all Lumbardy

He wan and drew fra the empyre,
And made off thame bath lord and syre
Schyr Arbwre, that than as kyng

The Lumbardys had in governyng,
And ilkane efftyr othire successywe
Off Lumbardy kyng in thare lywe
Held all thai landys in herytage,

Till thame and [to] thare lynage,

Fra the empyre twa hundyre yhere
And ma, gyff all wele reknyd were,
Till the kyng off Frawns Pypyne,
Wyth the Empryowre Constantyne,
Ras and wan wyth thare powere
Agayne the landys all off were,

As yhe may [heyr] here-efftyre swne,
Quhen all the lave till it is dwne.

Lo! here a worthy wyff to wale,

All suld the devyll have delt hys dale,

35

5060

5070

5080






Cu. x11.]

F. 121.b.

OF SCOTLAND. : 37

‘Wes kyng, and fowndyde Abyrnethyne
In [to] Strathherne, in that tyde,
In till the honoure off Sanct Bryde. 5120
The fyrst tyme may be notyd here,
Convwertyde quhen the Pechtys were.
Nest off the Peychtis regnyd then
The Kyng Kynell-Makluthren.
Efftyr that hys dayis wes dwne,
Kyng wes Nectane Fodis swne.
Brud, Golarg, and Golargan,
Nest efftyr this Nectan,
Ilkane till odyr-in thare lyie
Twenty yhere were successywe. 5130
Garnat-Makdownald, and Drust hys brodyr,
Brud-Bylys swne, befor othire
Kyngis ware in till Scotland
Atoure the Peychtys than regnand.
And off Yeolmkyll than
Abbot wes Saynct Adamane. .
And [qwhen] this thyrd Jhon wes dede,
Saynect Serffe sevyn yhere held hys sted,
He wes off lyff ane haly man
The kyngis sone off Kanaan. 5140
Hys fadrys landys off herytage
Fell till hym be clere lynage,
And lauchfull lele befor all othire :
That gave [he] till hys yhowngare brodyre.
All swylk cumbyre he forsuke,
And till haly lyff hym tuke.
God send hym a swet angelle
To gyve hym comfort and conselle :
And wyth that angell alsa fast
Fyurst till Alysandyre he past; 5150

Mad spyrytualle band off cumpany,
And tretyd hym to cum in Fyffe,
The tyme to dryve oure off hys lyffe.
Than till Dysard hys menyhé
Off that counsalle fwrth send he.
Syne at Kynnell he come to land.
Thare oure the wattyr he kest hys wand 5190
That suddanly grewe in a tre, »
And bare off appyllys gret plenté;
And that stede efftyre ay
Morglas [was callit] mony day.
And oure the wattyr, off purpos,
Off Forth he passyd till Culros:
Thare he begowth to red a grownd,
Quhare that he thowcht a kyrk to fownd.
Brwde Dargardys sowne, in Scotland
Kyng oure the Peychtyis than regnand, 5200
‘Was movyd in gret crwallté
Agayne the Saynct, and his menyhé :
He send fellowne men for-thi
To sla thame all downe but mercy.
Bot this kyng ourtakyne wes
Suddanly wyth gret seknes;
And at the prayer specyalle
Off Saynt Serffe he wes mad hale.
The kyng than fell fra that purpos,
And gave till Saynt Serffe all Culros, 5210
Wytht allkyn profytis ay frely.
Syne till hys prayeris devotly
He hym commendyt, and hys state,
And put away allkyn debate ;
And ressaywyd wyth honestd
Saynt Serff thare and hys menyhé.

And at Saynt Serff askyd mercy. 5250
In Dovyn off [his] devotyoune
And prayere, he slwe a fell dragowne :
Quhare he wes slayne, that plas wes ay
The dragownys den cald to this day.
Quhill Saynt Serffe in till a stede
Lay efftyre Maytynis in hys bede,
The Devill come, in full intent
For till fand hym wyth argument,
And sayd, “Saynt Serffe, be thi werk
I ken, thow art a connand clerk.” 5260
Saynt Serff sayd, “ Gyve I swa be,
Foule wreche, quhat is that for thé 2”
The Dewyll sayd, ““ This questyowne
I ask in oure collatyowne ;
Sa, quhare wes God, wat thow oucht,
Befor that hesyn and erd wes wroucht ?”
Saynct Serff sayd, “ In hym-self stedles,
Hys Godhed hampryd nevyr wes.”
The Devell than askyd, “ Quhat caus he hade
To mak the creaturys that he made 2” 5270
To that Saynt Serff answeryd thare,
“ Off creature mad he wes Makare :
A makare mycht he nevyr be,
Bot gyve creaturys mad had he.”
The Deivyll askyd hym, “ Quhy God off noucht
Hys werkys all full gud had wroucht ?”
Saynt Serff answeryd, that, “ Goddys will
‘Wes nevyr to mak hys werkys ill :
And als, inWyus he had bene sene
Gyff noucht bot he full gud had bene.” 5280
Saynt Serffe the Dewill askyd than,
“ Quhare mad God Adam the fyrst man ?”

“ In Ebron Adam fowrmyd was,”

Saynt Serff sayd. And till hym than Sathanas
Sayd, “ Quhare wes he efft, that for hys wyce
He wes put owt off Paradice ?”

Saynt Serff sayd, “ Quhare he wes mad.”

The Devill askyd, “ How lang he bade

In Paradice efftyr hys syne ?”

“Sevyn hovwrys,” Serff sayd, “he bade therein.” 5290
“ Quhare wes Eve mad ?” sayd Sathanas.

“ In Paradyse mad,” Serff sayd, “ scho was.”

At Saynt Serffe the Devill askyd than,

“ Quhy God let Adam the fyrst man

And Eve syne in Paradyce ?”

Saynt Serffe sayd, that, “ Mony wys

God wyst welle, and wndyrstude,

That thare-off suld cum mykill gud:

For Cryst [tuk] fleysch man-kynd to wyne,
That wes to payne put for that syne.” 5300
The Devill askyd, “ Quhy mycht noucht be

All man-kynd delyveryd fre

Be thame-selff, set God had noucht

Thame wyth hys precyows Passyowne boucht ?”
Saynt Serffe sayd, “ Thai fell noucht in

Be thame-selff in to thaire syne;

Bot be [the] fals suggestyowne

Off the Devill, thare fa fellowne.

For-thi he chesyd to be borne

To sanff man-kynd, that wes forlorne.” 5310
The Devill askyd at hym than,

“ Quhy wald noucht God mak a new man,
Man-kynd [for] to delyver fre ?”

Saynt Serffe sayd, “ That suld noucht be:

It suffycyt well than, man-kynd

Anys suld cum off Adamys strynd.”

The Deville askyd, “ Quhy that yhe

Men ar qwyte delyveryd fre

Throwch Crystys Passyowne precyows boucht,

And we Devillys swa ar noucht ?” 5320

Saynt Serffe sayd, ¢ For that yhe

Fell throwch youre awyne inyqwyte:

And throwch oure-self we nevyr fell ;

Bot throwch youre fellowne fals consell

And for yhe Devillys war noucht wroucht

Off brukyll kynd, yhe wald noucht

‘Wyth rewth off hart for-thynk youre syn,

That throwch yhoure-self yhe war fallyn in;

Thare-for Crystys Passyowne

Suld noucht be yhoure redemptyowne.” 5330

Than sawe the Devwyll, that he cowthe noucht

Wyth all the wylis, that he sowcht,

Ourecum Saynct Serff; he sayd than,

He kend hym for a wys man;

For-thi he thare gave hym qwyte,

For he wan at hym na profyte.

Saynct Serff sayd, “ Thow wrech ga

Fra this stede, and noy na ma

In to this stede, I byd thé.”

Suddanly theyne passyd he: 5340

Fra that stede he held hym away,

And nevyr wes sene thare till this day.
Efftyre all this Saynet Serffe past

‘West on till Culros als fast.

And be hys state quhen that he knewe,

That till hys endyng nere he drewe,

The wrechyd warld he forsuke.

Hys sacramentys thare all he tuke,

Wyth thai Sarracenys faucht he then,
Quhare mony ware slayne off Crystyne men ;
Bot off the Sarracenys slayne war ma.
Owt off the land he gert thame ga.
Bot as thai past in to that quhille,
All Poyhlé thai wastyd and Syecille.
A gret fyreflawcht and a felle
Than hapnyd in Rome, as I herd telle, 430
All a nycht atoure fleyand
Lyk till dragownys fyr schutand.
A mayden als in that cuntré,
But mete or drynk, lyvyd yheris thre,
And all that tyme in a full streynth.
Off haylstanys than ane fell off leynth
Off mannys fute met fyftene,
And awcht fute brayd, that wes well sene.
Quhen this Pape deyd the ferd Gregore,
Quham off yhe last herd here before, 440
The secund Sergyus yheris thre
‘Wes Pape full[y] and held that se.
In that tyme he crownyd thare
The Empryowre, that than wes cald Lothare.
Leo the ferd nest Sergyus
Off Rome wes pape, quhen Adulphus
Off Ingland kyng, Frere Martyne sayis,
Past off hys land in to tha dayis,
As in gud haly pylgrynage
Till Rome takand hys ‘ayage. 450
Ressayiwyd he wes thare curtaysly,
And festyd offt delytably.
Befor this Pape off Rome Lyowne
Be Wwow and clere devotyowne
To the kyrk ilk[a] yhere

Regis predicti frater fuit ille Kyneds,
Que Scone fertur subitus esse neci.
Quhen dede wes Donald, Constantyne
Nest efftyr hym kyng wes syne
Fyftene wyntyr in Scotland,
And wyth the Norwayis than fychtand
Wes slayne in till Verdofatha.
In Ykolmkill he lyis alsua:
Oure hys graive yhit to rehers
Wryttyne men may fynd thir vers;
Jam Constantinus fuerat Rex quingue ter annis:
Legis Kynedr filius ille fuit.
In bello pugnans Dacorvm corrutt armis:
Nomane Nigra specus est, ubi pugna fuil.
This Constantyne than regnand
Oure the Scottis in Scotland, 600
Saynt Adriane wyth hys cumpany
Come off the land off Hyrkany,
And arrywyd in to Fyffe,
Qubare that thai chesyd to led thar lyff.
At the kyng than askyd thai
Leve to preche the Crystyn fay.
That he grantyd wyth gud will,
And thaire lykyng to fullfille,
And [leif] to duell in to his land,
Quhare thai couth ches it mayst plesand. 610
Than Adriane wyth hys cumpany
Togydder come tyl Caplawchy.
Thare sum in to the Ile off May
Chesyd to byde to thare enday.
And sum off thame chesyd be northe
In steddis sere the Wattyr off Forth.
In Invery Saynct Monane,

Men trowyd that thare than lay the kyng.
Than thai rypyd thare sa fast,
Quhill he wes fowndyn at the last.
Owth hym, quhare hys body lyis,
Thir Wers ar wryttyn on this wys; 810
Quatuor et semis Rexw Duff regnavit aristis,
Malcolmo natus, regia jura gerens.
Humc inlerfecit gens perfida Moraviensis.
Cujus erat gladiis cesus in urbe Foras.
Sol abdit radios, ipso sub ponte latente,
Quo fuit absconsus, usque repertus erat.
Quhen this kyng Duff ded wes then,
Nest hym ras the kyng Culen.
As kyng regnyd yheris fowre
In Scotland, [and] ane half yhere owre.
In to this kynryk wes a man,
Rodard be name that cald [was] than :
He hade a dochtyr fayre and yhyng
And rycht plesand ; quharfore this kyng
Reiwysyd hyr. Rodard for-thi
Slw this kyng in hys foly ; 820
As is nottyd be thire Wers,
Oppynly to mak rehers;
Filius Indulfi totidem quoque Rex fuit annis,
Nomine Culenus; vir fuit insipiens.
Fertur apud Lovias illum truncasse Rodardus
Pro rapta nate, quam sibi Rex rapuit.
To this Kyng Culen dede,
Malcolmys sowne the Kyng Kynede
Wes oure the Scottis in Scotland
Twenty yhere and foure regnand.
The Erle off Angws in hys dayis
Conquhare cald, the story sayis,

Rex Constantinus Culent filius ortus,
Ad caput amnis Awyne ense peremptus erat.
[In jus regale regens vno rex et semis annis
Ipsum Kenedus Malcolomida fertt.]
Quhen Constantyne wes slayne, neyst hyme
The selff slayare the Kyng Gryme
Succedyd, and aucht yhere than regnand
In to the kynryke off Scotland. 860
The Kyng Malcolme fellownly

.Slwe this kyng in Bardory.

Hys epitaphy than in Wers
Wryttyn thus men may rehers;
Annorum spatio Rex Grym regnaverat octo
Kynedi natus, qui genitus Duf erat.
Quo truncatus erat, Bardorum campus habetur,
A nato Kyned nomine Malcoloms.

Quhen dede wes thus this Kyng Gryme,
Malcolme ras kyng, that slayne had hyme:
And thretty wyntyre in Scotland
Kyng this Malcolme wes regnand.

He wes in deyd a manly knycht,

Bawld, and stowt, worthy, and wycht. 870
In to the Glammys on a day,

For he had rewyst a fayre May

Off the land thare lyand by,

Thar ras agayne hym suddanly ;

Mony off thame thare gert he de,

And mony als ware threte to fle;

Bot yhit fechtand nevertheles

Slayne in to that feld he wes.

Quhen that thus all hys dayis wes dwne,
Efftyre hym he lefft na swne; 880
Bot a dochtyre Bethok fayre

Kepe that hows, and gyve the Kyng
Thiddyr come and mad bydyng,
Thare ony felny for to do,
He gave hyr byddyng than that scho
Suld hald Makbeth in fayre tretté
A bate, quhill scho suld sayland se, 2030
Fra north to the sowth passand,
And fra scho sawe that bate sayland,
Than tell Makbeth the Thayne wes thare
Off Fyffe, and till Dwnsynane fare
To byde Makbeth, for the Thayne
Off Fyfe thowcht or he come agayne
Till Kennawchy than for till bryng
Hame wyth hym a lawchfull kyng.
Till Kennawchy Makbeth come sone,
And felny gret thare wald have done, 2040
Bot this lady, wyth fayre tretté,
Hys purpos lettyde done to be,
And sone fra scho the sayle wp-sawe
Than till Makbeth, wyth lytill awe,
Scho sayd, “ Makbeth, luke wp and se,
‘Wndyr yhon sayle forsuth is he,
The Thayne off Fyfe, that thow has sowcht;
Trowe thowe welle and dowt rycht nowcht
Gyve evyr thow sall hym sé agayne
He sall thé set in tyll gret payne, 2050
Syne thow wald hawe put hys neke
In till thi yhoke. Now will I speke
With thé na mare, fayre on thi waye,
Owthire welle or ill as happyne may.”
That passage syne wes comownly
In Scotland called the Exlys-Ferry.
Off that ferry for to knawe

Off Saynt Andrewys the byschape than
The secund Fothawch, a cunnand man,
Devotly mad that sacrament,

That thai than tuk in gud intent.

Malcolme Kyng be lawchfull get
Had on hys wyff Saynt Margret
Sownnys sex, and dowchtrys twa.

Off thir sownnys thre off tha

Wes Edmwnd, Edward, Ethelrede :
Kyng off thire nowcht ane we rede.
Bot Edgare, Alysawndyre, and Daiy yhyng,
Ilkane off thire wes crownyd a kyng,
As yhe sall here here-efftyre sone,
Quhen all the lave till it is done.

To thire thai had dowchtrys twa :
Mald the eldast wes off tha ;

And nest this Mald than the eldast
Mary cald wes the yhowngast ;
Howe thire dochtrys weddyd ware,
Yhe sall here sone forthirmare.

A thowsand and sevynty yhere,
Malcolme past wytht hys powere
Tylle the Ile off Haly-Eland
The land befor hym dystroyand.

A thowsand twa and sevynty yhere,
Wyllame Bastard wyth hys powere
In Scotland come, and wastyd syne,
And rade al throwcht till Abbyrnethyne.
Bot agayne as he past hame,

Swa he fleyd wes at Durame,

And wes stade in swa gret drede,

That sowth he fled on full gud spede.
Off Eveshame than mwnkys thre,

Hys systyr dowchtyr; [Dame] Mald
Be name that tyme scho wes cald.
On the Circumcysiowne day

This athe off fewté thare swore thai.

The Erle than off Flawndyrlande,

Devotly at hys Mes sittand,

‘Wes in to that Lentryne slayne

Be falshad, and a suddane trayne.
Quhen he wes dede, swa be that werd
Nest Erle wes Willame Lang-Swerd ;
Robert-Curtoys swne he wes,

A famows man off gret prowes.

A thowsand a hundyr and twenty yhere
And awcht to thai to rekyne clere,
Fowndyd wes [the] Halyrwdhows
Fra thine to be relygyows.

A thowsand a hundyr thretty and twa,
The Abbay off Rewaws wes mad alsua.

A thowsand a hundyr thretty and fyve,
Henry past out off this lyve,

That Kyng wes that [tyme] in Ingland,
And to the gud Qwene Mald husband.
Nest till hym, quhen he was dede,

Hys nevow Stevyne in till his sted
‘Wes mad Kyng, and tuke the crowne.
And at hys coronatycwne

[The] Pox foryhet wes at the Mes

For to be gyvyn; fra theyne he wes
Nevyre in pes, qwhill he wes Kyng,
Na till the day off his endyng.

A thowsand and a hundyr yhere
The sext and threttyd to tha clere,

Off the Kyng Dairys set purpos

Than chawngyd for hyr Lord wes he,
And bathe delyveryd off presowne fre.
A thowsand [a hundyr] and fourty aucht yhere
Fra the byrth off oure Lord dere,
Efftyr that all this wes done,
Saynt Waldeve, oure Kyng Daivys sone,
And the Erle Henrys awyne brothire,
Abbot off Melros wes mad the tothir 1110
And of the Ordyre Premonsterlyk
Qwhyt Chanownys come than till Alnewyke.
A thowsand a hundyre fourty and nine
Fra lychtar wes the suet Wyrgyne,
The Erle off Angew, than Henry,
Gottyn on the Empryce bodyly,
Come till Karlele, quhare duelland
‘Wes Davwy, hys modyr eme, off Scotland
Kyng, that ressayvyd honorably
And tretyd [hym alsua] curtasly : 1120
And in the tyme, that he thare bade,
Kyng Daiwy knycht hym mad.
A thowsand a hundyre and fyfty yhere,
The thryd kalend off Janwere,
Efftyre Yhule, that is to say,
The morne efftyr Saynt Thomas day,
The Kyng Datwy off set purpos
The Abbay fowndyd off Kynlos:
Off Cystews Ordyr is that hows,
And Quhyt Mwnkys relygyows. 1130
Efftyr that at the Martynmes
Qwhyt Chanownys to Dryburgh commyn wes.
A thowsand [a hundyr and fyfty] ane,
The Erle off Angewys lyff wes gane
Godthray and hys swne Henry

Bot this Downald in a downgeowne
Thai kest, and held in that presowne,
And pynyd hym thare, but mete, drynkles,
Qwhill dede in to that pyte he wes.
A thowsand a hundyr fyfty and thre
Efftyre the blyst Natyvyté,
Malcolme, this yhowng Henrys swne,
Wytht honest cowrt wes had to Scwne : 1300
Thare wytht gret solempnyté
Kyng off Scotland crownyd wes he;
A chyld than bot twelff yhere awlde,
That wapnys mycht nowcht wychtly wauld ;
Bot in till Wertu nevyrtheles
Day be day he growand wes.
A thowsand a hundyr fyfty and foure
The Natyvyté nere past owre,
The Kyng off Ingland, Steiyn, on bere
Ded wes browcht, that nyntene yhere 1310
Kyng rygnyd in Ingland.
And nest hym thare to be rygnand
Henry Duk off Normandy,
That wes gottyne Jauchfully
Be the Erle off Awngew, cald
Godthray, on hys wyff, Dame Mald,
Emprys (for scho wes Henrys wyff
Qubill he wes Empryoure in hys lyff) :
This yhowng Henry tuk the Crowne
Off Ingland wyth possessyown, 1320
Wyth homage, and full fewté,
That swylk awcht to that reawté.
Saynt Thomas wes hys Chawnselare,
And hys gret sele wyth hym bare :
Etwynlik he wes in rychtwysnes,

Till Chestyre, off Scotland the Kyng Malcolme,
Till the Kyng Henry off Ingland come. 1360
Thare he become that Kyngys man,
As dyd his gud-syre befor than,
For the landys off Hwntyntown,
That thai had in possessyown ;
For that erldwme wes lyand
Wyth-in the kynryk off Ingland.
At Karlele eft, on purpos set,
Thir kyngis twa togyddyr met,
A thowsand a hundyr yhere fyfty and awcht:
Thare thai departyd noweht all sawcht. 1370
Bot swne efftyr that dyscorde
Togyddyr thai drewe in till concorde.
Than Henry the Kyng off Ingland past
Owre s6 till Twlows alsa fast:
Malcolme off Scotland than oure Kyng
At hys reqwest and hys praying
Past than wyth hym owre the sé,
Qubare tretyd honestly [than] wes he.
Till Malcolme the Kyng in hys youthade
At Twrone the Ordyre off Knychthad 1380
Off Ingland this Kyng Schyr Henry
‘Wyth honowre gave rycht specyally ;
For off consangwnyté
The thryd and thryd thai ware in gre.
Quhen the Kyng Malcolme come agayne,
Off hys légys mad hym a trayne:
A mayster-man cald Feretawche,
Wyth Gyllandrys-Ergemawche,
And othir mayster-men thare fyve
Agayne the Kyng than ras belyive ; 1390
For caws that he past till Twlows,

To the Archebyschape off Yhorkys Se;

And he, as Metropolitane,

Suld haive oure Byschapys evyrilkane -

Off oure kynryk off Scotland,

As wes hys suffraganys in Ingland. 1750
Off Scotland Byschapys war ma absent

Than at that Counsale wes present :

For-thi the Byschapys, that thare ware,

Off tha absentys had na poware

For till mak awnswere as that day :

Qubarfor thai askyd a delay

Till a langare awysment;

For few thai ware thare to consent

For till mak awnswere till the Kyng,

Syn fyrst thai herd thare hys askyng : 1760

And he thame grawntyd that delay.

Swa, to thare awyne swne past thai,

And come in till Scotland hame

Wyth thare Lord the Kyng Willame.

And to the Pape than swne thai send

Gret prelatys that famows men ware kend.
The Pape Alysandyr honorably

Ressayvyd thare message thankfully,

And renewyd all thare priwylage,

Thare custwmys, and thare awawntage, 1770

That thai had lawchfull befor thai dayis;

Owr Byschapys to be always

Submyttyd immedyate to the Pape,

And to nane othir Archebyschape.

And off the Papys awtoryté

Thai gat thame lowsyd qwyte and fré

Off the fewté, and the band,

That to the Kyng than off Ingland








































































Cu. 1x.]

A.D.
1216.

T. 180. b.

OF SCOTLAND.

Be gret buschementys off Inglis men ;
Ay throwch thame yhit gat he then.
And be the grace off Gode hale he
Come hame agayne in his cuntré ;
And wan the castelle off Karlele,
And all the town off it rycht welle
Stuffyd wyth men and wyth wyttaile,
And tuk it till hym-selff all hayle.
Twelff hundyr wyntere and sextene
Fra God wes borne off Mary schene,
Off Jhon off Ingland that tyme Kyng
The lyff at Newwerk tuk endyng.
Than the Pape Honorius
Herd, that the Kyng off Frawns wes thus
Heyly movwyd agayne Ingland,
And the Kyng in it than rygnand,
A Cardynale fra the court he send
The kynryk off Ingland till defend.
Galo wes cald this Cardynale ;
Till Ingland he wes rycht specyalle,
And in that land quhen that he come
Thus chargyd fra the court off Rome,
Hatand the Papys full powere
In all, that till hym esfull were,
The Kyng Jhon he fand that tyme dede.
Hastyly in till hys stede
He crownyd Henry, this Jhonys swne,
At Wynchestere. Bot, or this war dwne,
The Kyng off Frawncys sowne Lowys
Wyth wertu, manhade, and gryt prys,
Inglys men gyvand thaire fatwoure,
Lwndyn wan wyth gret honowre.
Hym-selff thare than duelland,

And oure the Mownth als[a] fast
In till [the] north landys than he past,
Swthyrland, Catenes, and in to Ros;

Justys till do wes his purpos.

The Erle off Catenes met hym thare,

And come oure wyth him till Forfare.

A ryalle Yhule thare held the Kyng,

Quhare wantyng wes off na gud thyng.

Thare borwyd that Erle than his land,

That lay in to the Kyngys hand, 2800
Fra that the Byschape off Catenes,

As yhe before herd, peryst wes.

A thowsand twa hundyr twenty and nyne
Fra lychtar wes the swet Vyrgyne,
Malcolme, that tyme Erle off Fyffe,

Endyd the dayis off his lyffe:

In till Culros hys body lyis,

Hys spyryt in till Paradys.

Off quhyt mwnkys that Abbay

He fowndyd, and dowyt in his day. 2810
Ayre had he nane off hys body ;

Hys neiwow, Malcolme cald, for-thi

Herytabill state in till his Iyff

The Erldwme tuk till hym off Fyffe :

Efftyr that his eme wes dede,

The Erle off Fyffe wes in his sted.

And that Erle Malcolme syne

Weddyde a douchtyr off Schyre Lewlyne,

That wes Lord in till his dayis

Off Walys, as oure story sayis. 2820

A thowsand twa hundyr and thretty gane,
And to tha yhit reknyt ane,

The Kyng Alysandyre in Elgyne

Till Alayne off Galways douchtrys thre,

That hys ayrys off lauch suld be.

For-thi the Kyng than wald noucht here

Thare instawns off this, na thare prayere. 2860
Than past thai fra the Kyng in werth,

And slw, and heryid in thare berth ;

[Thai] slw, and brynt wp in a fyre,

Bathe men, and landys in thare ire,

That the Kyng that tyme off Scotland

Had abowt thaim nest lyand.

This Kyng Alysawndyre alsa fast

In Gallway wyth a gret ost past.

Set thare he tynt sum off his men,

Yhit swa ewnrayid he thame then, 2870

That thai, that provyd war till hym fals,

Wyth rapys and wethyis abowt thare hals,

Put thame in to the Kyngys will,

Quhat-ewyre hym lykyd to do thame till,
The Kyng Alysandyr als fast

To mete the Kyng off Ingland past

To the New-castell upon Tyne,

The fest that the swet Wyrgyne

Mary wes borne, that yhit we

Callys hyr Natywyté, 2880

Thare wes oure Kyng ressavwyd well,

And hys poyntys ilké delle

Tretyd thare, and welle spede,

And all at poynt and lykyn lede.

Thare wes the Qwene, this Alysandrys wyff,

This Henrys systyr: for-thi, but stryff;

In all blythnes wes that tyde

Bathe Inglis and Scottis on ilke syde.

Efftyre hyr Lord off lewe scho bade,

Off Scotland oure Kyng that ilk tyde
Tuk in honorabyll aray

The Ordyr off Knychthade on Yhule day
Off this Henry the Kyngis hand

That tyme crownyd off Ingland.

And on the morne wyth-owtyn let
Oure Kyng Alysawndyr tuk Margret,
The dowchtyr off this Kyng Henry
In to lele matrimony,

And weddyd hyr thare till his wyff,
And Qwene off Scotland for hyr lyff.

This Kyng Alysawndyr thar wes hale
Bwndyn to lyve be [the] cownsale
Off this Kyng Henry off Ingland,

And be the wertu off that band

The Kyngys offycerys behovwyd

Owt off thare offyce to be removyd,

As chawncelare, chawmyrlane, and justis,
All ware put owt off thare offyce.

This Kyng Alysawndyr off Scotland
Wyth the Qwene in hys awyne land
Come hame, and made hym for to duelle
In till Edynburchys styth castelle.

Off Dunbare the Erle Patryke,

A gret lord than in oure kynryke,

And wyth hym Alan Dureward,

And off Clare that tyme Schyr Rychard,
Erle off Glowierne that than wes,

Thir thre set all thare besynes

Schyr Waltyr Comyn for to ta,

And off the Kyngys cownsale ma.

On this purpos thai war sa fast,

Qubhill in the Castelle at the last

253

3180

3190

3200

3210






Ch. x.]

AD

1257,

A.D

1263.

OF SCOTLAND. 255

Noucht in the kyrk off Sayntandrewe.
Nest hym Byschape, the swth to tell,
Off Sayntandrewis wes Abell
That he purchast at the Pape. -
Ane half yhere skant he wes byschape :
That wes to lang, as he hym bare
Till all, that subditys till hym ware. 3250
Off Sayntandrewis Byschape syne
Nest Abel [wes] Schyr Gamelyne :
And blessyd wes syne here at hame
Off the Byschape off Glasgw Schyr Willame.
A thousand twa hundyr fyfty and sewyn
Yheris fra borne wes God off Hevyn,
Walter Cumyn off purpos
Come to the town than off Kynros,
And the Kyng thare in his bed :
He tuk, and wyth hym away led; 3260
And all, that wes off his cownsalle,
Fra the Kyng he removyd hale.
A thousand twa hundyr and sexty yhere
Efftyr the byrth off oure Lord dere,
The Kyngys douchtyr off Scotland
Margret borne wes in Ingland.
A thowsand twa hundyr sexty and thre
Yheris efftyr the Natyvyté,
Haco, Kyng than off Norway,
Come wyth hys ost and gret array 3270
In Scotland on the West Se.
In Cwnyngame at the Largis he
Arrywyd wyth a gret multitud
Off schyppys wyth topcastellys gud.
And thare be a tempest fell
Off gret weddrys scharpe and snell

Till off Norway this Kyng before ; 3310
Gyff he wald cum wyth hys powere
In till Scotland to mak were,
Quhare thai mycht wyt hym till aryvwe,
Thai suld mete hym thare belywe
On thare best wys to gyve cownsale,
And mak hym help and suppowale.
This mowyd the Kyng off Norway
In Scotland to cum, as yhe herd say :
Bot thai held hym noucht cownnand,
Quhen he come, as yhe herd, in Scotland. 3320
Tharfore in till Orknay
In till hys dede-ill quhen he lay,
The lettrys sellyd off that cownnand
Till the Kyng Alysawndyr off Scotland
In gret hy he gert be send,
To mak hys mennys dedys kend.

Till Alysawndyre the thryd oure Kyng beforne
Ane fayre sone that yhere was borne
In till Gedworth. Schyre Gamelyne,
Byschape off Saynctandrewys, syne 3330
Baptyzyde that barne, and Alysawndyre
Hym callyd, as wes befor hys fadyre.
And quhen off that byrth come tythyng -
Till Alysawndyr the thryd oure Kyng,
It wes tauld hym that ilk day,
That dede the Kyng wes off Norway :
And swa in dowbill blythenes
The Kyngis hart all [that] tyme wes.

A thousand twa hundyr and sexty
The sext to thai fullyly, 3340
The gud Malcolme Erle off Fyff
Endyt that ilk yhere his lyff.

The yheris off oure Sawvyoure,
Margret Qwene off Scotland,
Alysawndrys wyff Kyng rygnand,
Deid, and in Dunfermlyne

Hyr body wes entéryd syne.

3380

A thowsand twa hundyre sevynty and nyne

Fra Iychtare wes the suet Vyrgyne,
Wilyhame Wyschard off Saynctandrewys
Byschape, wertus, and off gud thewys,
‘Wys, honest, and aienand,
Till God and man in all plesand,
Deyd. And quhen that he wes ded,
Wylyhame Frasere in till his sted
Succedyt, and sacryt wes
Off the Pape than callyd Nycholes.
Sevyntene vyntyr than wes he
Byschape off Saynctandrewys sé.

A thowsand and twa hundyr yhere
Foure scor oure tha to rekyn clere,
Off Daivy, this thryd Alysawndrys sone,
Off this lyff all his dayis war done.
Dede he wes in to Stryvelyn,
And entéryd in Dunfermlyn.

Hys systyr the nest yhere foluand,
The Kyngys dowchtyr off Scotland
This Alysandrys the thryd, that fayre May

Wyth the Kyng wes weddyt off Norway :

Margret scho wes callyd be name,
Comendyt fayre, and off gud fame.
Off August that yhere the twelfft day
Hyr ¥ayage scho tuk on till Norway.
In the Assumptyowne off oure Lady
Scho thare ressawyd wes honorably.

As yhe herde, ware dyscumfyt then,

The lordys that tyme oft Ingland,

That than remanyd qwyk lyvand,

Menyd befor the Kyng rycht sare

Thare kyne, thare frendys, that peryst ware,
‘Whndoyne, and slayne in to that were,

That off the Kyngis gret powere

He had tynt swa mony men.

The Kyng thus awnsweryd to thaim then, 3450
“ Thare modris has tynt thame, and noucht I.
Yhe raive, and tratelys all foly.

Lat thame seke thame, that has thaim tynt.
Off my purpos I will noucht stynt.”

All thus thai sayd that Kyng Edwart,

Wyth the Lang-schankis cald efftyrwart,
Quhen thare wes off his natyown

Mony a famows gret persown,

[And] off his légis gret gentill men

On the feld dede lyand thene, 3460
All on the erd qwyt foryhet,

To be gleddys or hwndys mete.

This Kyng Edward lyklyly

Hys prynce had chawngyd in tyrandry,

And in lourdnes hys ryalté,

That suld hawe bene off gret pyté,

And till hys légis off tendyrnes,

That swa slayne wndyr banyre wes.

The ferd Alysawndyr oure Kyngis sone,
That ilk yhere, that this wes done, 3470
In November the twelfft day set,

At Roxburch weddyt Dame Margret,
The Erle off Flawndrys dowchtyr fayre,
And [lyppynnyt than to be] his ayre.

Qwhen the Stewart of Scotlande Robert fyrst
rase in to Scotlande.

Off the asseigis of Louchlewyn.

Qwhen a Flot of Inglande perest on the coste of
Scotlande.

Qwhen the Erl David of Athoil begouth to rysse.

Off the recwveransse of oure Lande.

Off syndry Jupardysse.

Qwhen the Kyng of Inglande slew his brothir.

Qwhen the Erll of Athoil was slayn.

Qwhen Wilyam Mowbray com to pesse.

[Quhen the North wes in Scottis. menis handis.]

Off the asseigis of Dunbare.

Qwhen Mountagw past agan in Inglande.

Qwhen Schir Andrew Murrawe wan, qwhen he
was Wardane.

Qwhen the Stewart of Scotlande was maide
Wardane.

Off a justyne at Berwik.

Off Schir Patrik the Grayme.

Off Schir Wilyam of Dowglase, that dyd mony
a gud juperdysse.

Qwhen the Wardane made hym bown for to
asseige Sanct-Johnston.

[How the Erle of Ross drew away the watter off
Cristy-Cleik.]

[Off the wynning Ediuburgh Castell.]

Qwhen Ramsay was in the cowe of Hawthornden.

Qwhen the Erle of Murrawe coym out of
Frawnsse.

Qwhen Schir Alexander de Ramsay wan Rox-
burgh.

Qwhen Schir Alexander de Ramsay was slayn.

Bot his awyne persown wythowtyn dowt. 880
Offt tymys to thame, [he] made entré.
And lang quhylle thare wald wyth thame be,
Swa, furth quhen he come at the last,
Gret lorddis abowt hym gadyryt fast,
And askyd hym, how all wald be.
Hys awnsnere wes to thame, that he
Trowyd the Brows till have the crown,
As he togyddyr herd thame rowne.
“The Brws !” than sayd Anton the Bek,
“ Quhat is that, Lord, that yhe now spek ? 890
Gyf [the] Brws [the] Kyng suld be
Off Scotland, ware yhoure Reawté,
Yhoure Marchys, and yhowre walyt townys,
Yhoure castellis, and yhoure possessyownys.
Ken yhe noucht Robert the Brwsis mycht,
Hys wyt, his manhed, and his slycht,
Hys kyn wyth-in the Rewmys twa,
Scotland and Ingland bath are tha ?
Gyve Brws beis Kyng off Scotland,
Kepe welle thi Marchys off Ingland. 900
Gyff he beis swa, yhe sall sare rew,
That evwyre off his begouth the glewe.
Lat newyre the Brows now bere the crown,
Bot yhe haive his subjectyown.
Thus say thai all here standand by,
Suppos the charge off this tak I,
Fre Kyng gyff he beis off Scotland,
Kepe welle yhoure Marchis off Ingland ;
And trowys nevyr in pes to be,
Gyve he sall joys that reawté.” 910
Quhen Schyr Anton the Bek had dwne
Hys spek, the Kyng hym awnsweryd swne

And by hym lordis on ilk hand.
“Gob,” he sayd, “haffand in consciens,
Here I gywe now playne sentens,
Jhon the Ballyoll till have the Crown 950
Be rycht off this successyown
Off [the] kynryk off Scotland,
That, as yhe Wate, is nowe wakand.”

As mony ferlyid off this sentens
Noucht gyvyn off gud consciens,

The Erle off Glocystyre thare standand,
And Robert the Brws, bath hand in hand,
All this deide as [thai] sawe dwne,

Thus to that Kyng than sayd he swne,
“A! Mere de Dew, drede thow noucht,
Or mycht it nevyr fall to thi thoucht, 960
Before the rychtwys Dwmmys man
Quhat that thow art to say than,

Quhen thé behowys for till appere

His sentens off thi self till here,

That gave this sentens off a Kynryk,
Quhare-till nane othir feis is lyk ?”

Mare than this wald thai noucht say,

Bot turnyde thare bakkis, and yhede thare way,
The Erle and the Brws Robert.

Quhat that folwyd efftyrwert, 970
How Robert oure Kyng recoweryd his land
That occupyid wyth his fays he fand,

And it restoryd in all fredwme
Qwhyt till hys ayris off all threldwme,
Quha that lykis that for to wyt,
To that Buke I tham remyt,
Quhare Maystere Jhon Barbere off Abbyrdene
Archeden, as mony has sene,
v

Till Malcolme agayne now mon we ga,
For to spek off hys dowchtris twa.
Off thai the eldast wes Dame Mald ;
Wyth all the gud Qwene scho wes cald :
Scho wes a plesand fayre lady ;
Scho weddyt wes wyth Schyr Henry,
That wes Willame Bastardis swne,
Quhen Willame Reddis dayis ware dwne.
This Henry Kyng wes off Ingland ;
Off this Dame Mald he wes husband.
Men sayd, this wes the resowne, quhy
Thai cald the gud Qwene that lady ;
Thai sayd a cwstwme in Ingland
‘Wes oysyd the Comownys sare grewand :
Thraly hyr Lord thare-for scho
Prayid that custwme till wndo.
For this as scho fraynyd fast,
He consentyd at the last,
And he hyr grawntyd hyr askyng,
Gyve scho fulfill wald hys yharnyng.
To that scho heycht for to be bowne,
But ony kyn condytyown :
For scho trowyd bot honesté,
Set by that sum-thyng yhede he.
Than throwch all Lwndyn he bad hyr ryde,
Na clath on hyr to cuwyre hyr hyd,
Bot, gyve hyr lykyd, wyth hyr hare,
For till cuwyre hyr body bare.
Syn na bettyr mycht be dwne,
Till that byddyng scho grawntyd swne,
And thare-till waytyd a brycht day,
Quhen wykyd weddyrys ware away,
[And] als nakyt as scho wes borne

A swn, that cald wes Jhon Cwmyn,
That slayn in tyll Drumfrese wes syne.
This last Jhon Cwmyn nevyrtheles
Had a douchtyr, that weddyt wes 1270
Till the Erle off Athole, cald Davwy,
The quhilk gat on her bodyly
A swn cald Davvy, and othir ma.
Bot Daivy that eldast wes off tha
Schyr Henry de Bewmwnt hys douchtyr fayre
He weddyt, becaus that scho wes ayre
Off all the Erldwme off Buchane,
That Schyre Jhon Cwmyn befor thane,
That hyr modyr fadyr wes,
It awcht, and syne he deyd swnles. 1280
This Dawy Erle gat on that schene
Davy, that wes slayne in Kylblene.
This Alane, that Lord wes off Gallway,
Ane othir dowchtyr had in his day :
And he gert mary that lady
‘Wyth Schyr Rogere the Qwency.
That ilk Rogere efftyr that
Thre dowchtrys on that lady gat:
And thai douchtrys war weddyt then
‘Wyth thre nobill mychty men. - 1290
The Lord de Ferrarys the eldast,
The Erle off Buchane the mydlast,
The Lord de le Such in hys lyffe,
The thryd lady tuk till hys wyff,
Thir thre lordis thus in their lyvys
Tuke thir thre ladyis to thare wywys.
Alysawndyre Cwmyn he wes cald than,
That Erle and Lord wes off Buchane,
The quhilk weddyt that lady,

On Saynt Mary Magdalenys day

At the Fawekyrk assemblyd thai.

Thare Willame Walays tuk on hand,

‘Wyth mony gret lordys off Scotland,

To mellay wyth that Kyng in fycht:

Thare mony dowre to dede wes dycht. 2240
This Kyng Edward off Ingland then

Off. Scotland had mony gentill men,

That for dyspyt and gret inwy

Till hym drw malicyowsly :

And the Cwmynys in tha dayis

Welle lutwvyd noucht Willame the Walays.

Bot yhit the lele Scottis men,

That in that feld ware feychtand then,

Togyddyr stwd sa fermly

Strykand before thame manlykly, 2250

Swa that nane thare thyrl thame mycht,

Bot Robert the Brows than wyth a slycht

(He thare wes wyth this Kyng Edwart,

Set he oure Kyng wes efftyrwart),

Wyth Schyre Anton the Bek a wyly man,

Off Durame Byschape he wes than,

Abowt ane hill a well fere way

Owt off that stowre than prikyd thay ;

Behynd bakkis alsa fast.

Thar thai come on, and layid on fast, 2260

Swa made thai the dyscumfytowre.

The Scottis thare slayne war in that stoure.

Thare Jhon Stwart apon fute,

Wyth hym the Brandanys thare off Bute,

And the gentill men off Fyff

Wyth Makduff, thare tynt the lyff,

For dyspyt and gret inwy

That hyr spowsyd lord was then,

Takyn scho gert be rycht swne,

And gert hym in presowne depe be dwne.

Schyre Hw the Spensare scho gert allsua

And hys fadyre be tane : tha twa

On gallows scho gert hangyd be.

Thaire frendys tharon the war mycht se.

That fadyre and the swne als bath tha

Scho gert demenbryd be alsua.

And in the caws off that wpset,

That vyolent wes than and gret,

The Byschape off Lwndyn scho gert be

Hey hangyde apon gallow tre.

Erlys als and gret barownys

Mychty off gret possessyownys

Scho gert condampnyde be to fowle dede,

But ony sawffté or remede.

Ane haryage he mycht say he had gud,

That had swylk twelff in tyll his stud.

Quhen all this scho gert be dwne,

Edwarde off Wyndesore than hyr swne

(He wes cald Edward off Wyndesore,

For he thare in wes borne before),

Fyftene yhere awld, or lytill mare,

Saw how thir statys demaynyd ware,

Hys fadyr than syttand in presown,

Gert set apon his hevyd the Crown,

And on the Puryfycatyowne day

He gert hym be oyntyd Kyng werray,
In all landys that ilke yhere

The Wyttalys in gret habowndans were.
That ilke yhere gaddryde syne

At Kamyskynell, besyd Stryvelyne,

Fra thai tuk land, thare byddand wes,
A[nd] restyd thame a qwhille; and syne
Thai tuk the way till Dwnfermlyne.
And thar all a qwhylle thai lay,
And send thare schyppys abowt in Tay. 3400
And in the meyne tyme in Scotland
The word ran fra hand till hand,
That sa few folk in thare cuntré
Durst tak the land, and leve the se.
The Scottis men made myrth and play,
And offtsys wald amang thame say,
Lattand a crak, that men mycht here,
In hethyng, “ Tak ane [ Bewmonde] here.”
For thai ware few, and thai mony,
Thai lete off thame rycht lychtly. 3410
Bot swa suld nane do, that ware wys:
‘Wys men suld drede thare innymys;
For lychtlynes and sucewdry
Drawys in defowle comownaly.
Besowth the Scottis Se than
The Erle Patryk as Wardan
Had all the land in governale,
Ordanyd be the gret Cownsale.
Than qwhen thai herd the arywyng,
Thai made a generale gadryng : 3420
And athyre off thame wyth playne batayle
Schwpe thaim thare fayis till assayle.
‘Wyth ilkane, as men bare on hand,
Ware well gaddryd thretty thowsand.
The Erle off Mare wyth his folk ferd
To Saynt Jhonystown; and thare he herd,
That all thare fays cummyn ware
To Fortewyot, and thaim thare

Stade, for swa suld men lychtly
Ourecum thame; for qwha to the flycht
Hym settis, tynys bath hart and mycht.
I trow, that swa fell in this case:
For that few folk, that closyd wase
Wyth thare fays, as I hard say,
Made thame all reddy befor day,
And wyth-owtyn noys or cry
Passyd the wattyr prewaly, 3470
That nane, that sat wpon the bra, :
‘Wyst it, for thai made myrthis swa,
That thai set on thaim na kepyng;
For thai drede noucht thare owre cummyng.
Men sayis, ane met thame in the forde,
That prewaly wyth-owtyn worde
Led thame wp by the wattyr syne,
Qwhill thai to the Gask come and Duplyne.
Thare mony wes lwgyd noucht to layne:
Off thai the mast part have thai slayne, 3480
Syne to the gret rowt held in hy,
That be the noyis, and the cry
Off men, that slayne and stekyd ware,
That thai herd heyly cry and rare,
Thai wyst, thare fays war by thame past.
Tharefore thai mad thame reddy fast,
And till thare fays held thare way ;
Bot skalyd swa that tyme war thai,
That thai togyddyr ware noucht then
Owt owre aucht hwndyr armyd men. 3490
The Erle off Murrave, yhoung Thomas,
In till that rowt a chefftane was;
The Erle off Menteth Mwrthak alsua ;
Alysandyr the Frysare yhowng ; wyth tha

And schupe thame stowtly in all hy 3590

Pypys and townnys for to ta,

And dwris and wyndowys gret alsua,

To mak defens and brettys :

Thai wrowcht a qwhille, as I deivys.

[Thai] sawe the Scottis men in the bra

Stand, and thare lang a restyng ma.

The Bewmownd, gwhen he that can se,

Sayd till thare menyhé, “ Luk that yhe be

Mery and glayd, and hawys na dowt;

For we have frendis in yhone rowt.” 3600

Men sayis, he spak on this wys thare.

And swne the Scottis men, that ware

Hwvand togyddyr on the bra,

Quhen thai a qwhille had huwyd swa,

Thai turnyd, and awaywart rade.

Men lypnyd all lyk, and thai hade

‘Went to the towne, wyth lytill payne

Thai mycht have tane thare fays, and slayne,

And off the were have made endyng.

Bot Fortown, wyth hyr fals changyng 3610

That aye warrayis prosperyté,

Swiferyde it noucht all swa to be.

Thare takyn wes the Erle off Fyffe:

Thare wndyr hys banere losyd the lyff

Thre hundyre and sexty gentill men,

That armyd at all poynt ware then.
Thane went the Scottis men thare way :

Quhat caus thai had, I can noucht say.

Bot qwhethire thai caws had or nane,

I1k man till his reset is gane. 3620
Qwhen thai ware went, the Inglis men,

That in till Perth ware lyand then,

This till haldyn be and dwne,

In hostage delyveryd to thame hys swne

Thomas, that than wes hys ayre,

A plesand yhowng man and a fayre.

To that terme wes takyn nere

In space a qwartare off the yhere.
Schyr Archebald than off Dowglas

That Wardane than off Scotland was,

Than gaddryd halyly all the men,

That worthy war in Scotland then,

Sowmyd sexty full thowsand.

‘Wyth thame he passyd in Ingland,

And dyde thare all the skath he mowcht :

For wyth that herschype swa he thowcht
To ger thame set swa for thare cuntré,
That that assege suld skalyd be:
And swa it suld, I trow perfay,
Gyve thai had haldyn furth thare way.
Thai schawyd thame at Saynyng-syde,
And syne tuk furth thare way to ryde.
Bot thai, that in till Berwyk lay,
Send till thame swne, and can thame say,
That thai mycht fecht, for thai war ma
And semyd fayrare folk alsua.
Thai trowyd to that ententyment :
Than to the Park off Dwns thai went,
And thare all that nycht thai lay,
And thowcht apon the morne at day
Wyth thare fais fell [to] have met,
And for the town sum helpe to set.
The Inglis men than alsa fast
Saw, that thare terme wes nere past,
At Schyre Alysawndyre off Seytown

Full wyttyng gat, and herd rycht welle,
That wyth Schyre Jhon off Stryvelyne
Thare fays past to Dwnfermlyne :

Thai yschyd owt, and swne tuk land.
The Inglis men, that war byddand
Behynd to kepe the fortalys, -

Fra thai saw, on qwhat kyn wys

The castelanys the land had tane,

Thai mellayd wyth thaim in bargane,
Quhare men war slayne on ilke syde,
And mony wowndyt that ilke tyde.
Quhen thai thus had fowchtyn fast,
The castelanys wan at the last

The fortalys, and tuk the men,

And all that thai fand wyth thaim then.
Wryttale gud, and all ryches,

That to thare lykyn plesand wes,

Thai gert in to thare battis lay,

And chassyd thare innymyis away.
Behynd thaim thai lefft na thyng,

That thare battis away mycht bryng:
Alblastrys, and bowys off vyse,

And all thyng, that mycht mak seriyse,
Or helpe thame in to pres off were,

All thai gert thaire battis bere

To the castelle. Qwhen that wes dwne,
Word come till Dwnfermlyne swne

Till Schyre Jhon off Stryvelyne,

Than [fra] Kynros [till] Dwnfermlyne :
Than wes he nerrare wode thane wrathe,
And swore mony ane awfull athe,

That he suld nevyre rest, na blyne,
Quhill he suld that castell wyn ;

Tuk hale the flycht, and gave the bak.

A wykyd word may wmqwhill mak

Full gret tynsell, as it dyd here ;

For men trowys traystly, but were,

Had noucht this wykkyd word then,

The best had lefft wyth Scottis men. 4530

The Erle off Murrawe thare wes tane;

And Jamys off Dowglas thare wes slane ;

Bot Willame hys brodyr off Dowglas

Eschapyd throw Goddis gras.
In this tyme Andrew off Murrasve

Come hame, and a gret rawnsown gave.

And sone the Scottis men in hy

Made thaim a cownsalle at Derssy.

The Erle Dawy come thiddyr than,

That yhit than had bene Scottis man : 4540

Bot the entent off his cummyng was

Till have slayne Willame off Dowglas.

He off his purpos gat wyttyng,

And eschapyt throw frendis helpyng.

Schyre Andrew off Murrasve agayne

Wes wyth thaim all than chosyn Wardayne.

Thai partyd ; and to Lowthyane

Schyr Andrewe and Dowglas bath ar gane.
Bot the Erle off Athole than Davvy,

Fra he persaywyd than oppynly, 4550

That he mycht noucht sla the Dowglas,

Hys hart fra Scottis all turnyd was ;

And Inglis man become agayne,

And gert his folk wyth mekill mayne

Ryot halyly the cwntré,

And lete, that all hys awyne suld be.
Dunbare be this wes byggyd welle ;

Fand in the wode a redy way:

That way thai went, qwhill that thai ware

Passyd thare fays a mylle and mare.

Endlang the wode war wayis twa;

The Erle in the umast lay off tha:

The Scottis men held the tothir way ;

Syne owrthort to that way held thai.

Thare hors thai levyd thare ilkane,

Syne to thare fays on fut ar gane,

That off thare come wyst nakyn thyng.

Bot syne welle swne in the dawyng

Thare dyscuverouris gat on thaim sycht,

That wyth all hy, that evyr thai mycht,

‘Warnyt the Erle; and he in hy

Gert trwmpe, and warnyt his campany :

And thai till hym assemblyd swne.

In till schort tyme so have thai dwne,

That at a lytill peth, was thare,

All sammyn thai assemblyd ware.

Evyn in the peth wes Erle Davy,

And till a gret stane, that lay by,

He sayd, “ Be Goddis face, we twa

The flycht on us sall samyn ta.”
Willame off Dowglas, that had then

The waywarde wyth the wychtast men,

That ware in all thare cumpany,

Qwhen that he sawe the Erle Davy

Stand wyth his men arayid swa,

Hys spere in bathe his handis can ta

And kest it owrthort, and can say,

“ Standis lordis a stownd ;” and thai,

That war in till his cumpany,

Murmuryde tharoff all prewely.

And syne to Perth has tane his way.

Schyre Andrew off Murrawe than lay
‘Wyth the menyhé, that wyth hym were,
In the wode off Stronkaltere.
That to the Kyng Edward wes tald :
Tharefor evyn till hym he wald,
And come so nere in tyll a thrawe,
That thaire dyscoverowris athir sawe, 4780
Sum off thaim justyd off were.

Schyr Andrewe in Stronkaltere
Herand his Mes was standand then.
Bot thare wes nane off all his men,
That evyr wes in his rowt that day,
That ony word durst till hym say,
Qwhill he wes herand Mes, for he
Thare-at suld anoyit be.
Tharefor thai made thaim bowne, and bade,
Qwhill that he herd his Mes all had : 4790
Than have thai tald till hym, how nere
That the Kyng and his gret ost were.
He sayd, “ Na hast,” qwhethyr perfay
Hys folk wald fayne have bene away ;
For the gret ost wes than so nere,
That sum bot schort space fra thame were.
Hys hors till hym thai browcht in hy:
Thai wald, he had bene on blythly.
He hym dressyt his sted to ta;
Hys cusché laynere brak in twa. 4800
Than wald he nowcht stere off that place,
Bot for all hast, that evyr thare was,
He gert bryng hym a lytill cofyne;
A rone skyne tuk he thar off syne,
And schayre a [thawyng] all at laysere,

He tuk the way till Bothevyle,

And lay assegeand it a qwhille,

And browcht a gyne, men called Bowstowre,

For till assayle that stalwart towre.

Stewyn Wysman, a gud sqwyere,

Apon the Scottis halff slayne wes there.

And Gylmyne the Willeris, [that] than

Held the towre, and wes worthy man,

Sawe his wittalis war nere gane,

And hope off the rescours had hé nane, 5030

Tretid, and syne the castelle yhalde ;

His way till Ingland syne can hald.
Schyr Andrew syne wyth stalwart hand

Made syndry radis in Ingland,

And brynt, and slewe, and dyde gret skath,

And rychid and stuffid his awyne bathe.
Syne efftyr mony dedis worthy,

That he dyde in his wardanry,

Till Avawcht in till Ros went he

Till ese hym in his awyne cuntré. 5040

And thare tuk hym a gret seknes,

That so fellown and angry wes,

And hym dystrenyheit so wondyr fast,

That the dede folowyd at the last.

That nobill Knycht has thare tane end,

Bot noucht in armys, as he wend:

To dey in armys ételyd he,

Qwhare he mycht prove his gret bownté.

In the kyrk cathedyrale off Rosmarkyne

That nobill Knycht wes entéryde syne. 5050
Bot off oure land sum Cornykill sayis,

Schyr Andrewe off Murrawe in his last dayis

Assegyde the Castelle off Strevelyne

The Inglis, als hard as hors mycht ga,

Come on, that syk as [thai] noucht had sene :

Thai wend, that all playne feld had bene.

Thare at the assemblé thai

In the syk to the gyrthyn lay:

And the Scottis men in the lychtyng

Made thaim so hard a walcommyng, 5390
That thai war slayne ilkane, or tane.

Off all that rowte eschapyt nane.

Apon a Yhule-ewyn alsua
Wiyttalis, that to the Kyng suld ga
Off Ingland, that at Melros lay,

He met rycht stowtly in the way :

And apon all the cumpany,

That come wyth thame, he schot in hy,

And ‘Wencust thame wyth hard bargane,

Syne had the wyttaille till hym tane. 5400
The carle wyth the metane, thai say,

Bare hym rycht welle at that assay :

Prysyt thare full gretly he was.

Syne efftyr Willame off Dowglas

Off Hermitage the Castelle wan,
That haldyn wes wyth Inglis man:
He stuffyde it wyth men and mete,

And gud yhemsale thare-in has sete.

Syne Waus wes slayne, [that hat] Rolland.
He wes sete hard, I tak on hand : 5410
Thryis in that fycht at gret myscheffe
He wes, bot ay he gat releffe:

Hys knyff was thrawyn owt off his hand,
Bot yhit owre [Lorde] swylk ure hym sand,
That Rolland the Waws thare was slayne,
And his folk Wencust evyrilkane.

I7. 248,

That na yhowng man wes in the land,
That traystyd swa in his awyne hand,
Na lete, that he mycht prysyde be,
Bot gywe a qwhill wyth hym war he. 5760
He dyd mony a juperdy.
And wyth hym in till cumpany
‘War Halyburtown, and Heryng,
That bathe war stowt, bald, and yhyng;
Off Dunbare Patrik, and Dyssyngtown,
And othir fele off gret renowne,
Passyd, and heryd in Ingland,
And made all thairrys, that thai fand.
Thai tuk prais, and presoneris,
And othir gudis on sere maneris, 5780
Qwhill thare handis sa fillyde ware,
Thai thai at that tyme wald tak na mare.
The castelwartis on [the] Marche herde say,
How ryddand in thaire land war thai:
Thai gaddryd thame all samyn then
‘Wyth all, that thai mycht be, off men,
Off castellis, and the hale cwntré,
And schupe thame forowth thame to be.
And thai wyth presoneys and prayis
Hamwart strawcht held on thaire wayis. 5790
Bot gwhen thai saw the Inglis rowte,
That semyt bathe stwrdy, stark, and stowt,
And war fere owte ma than thai,
Than till his feris sayd Ramsay,
“ We mon sumdelle in till this fycht
Wyrk wyth awysment and wyth slycht.
Yhe se, that thai ar ma than we;
Bot tharoff abaysyd suld we noucht be.
We sall fenyhé ws, as we wald fl¢,

Hwde wes hatyne the Edname,
Come to Roxburch, qwhen it wes myrk.
And wyth his menyhé thare gert he wyrk
Wyth helpe off Hwde, that his men all,
Wyth leddris clame wp oure the wall: 5960
Downe oure the wall syne ar thai gane,
And wyth fors has the Castelle tane.
Off all the folk, war thame agayne,
Sum havwe thay tane, sum hatwe thai slayne.
Thai tuk the gud all that thai fand.
Feltown wes that tyme in Ingland;
Tharfore ethchapyd he the dede.
"~ And qwhen Ramsay had made that sted
Obeysand till his will all hale,
The mast fors than off Tevedale 5970
Come to the Kyng Daivyis fay :
And he made Alysawndyr the Ramsay
Off all Tevedale his Schyrraive,
And Roxburch als he till hym gaive.
F. 250. Syne rade he thryis wyth stalwart hand
Owt owre the marchis off Ingland.
And fyrst he rade in his manere
‘Whadyr off Murraie the Erlis banere,
And brynt Penyre; and wyth-all
Than off the Rois he brynt {he Hall. 5980
Syne efftyrwait a rade off were
He made wyth displayid banere,
Qwhare the knychtis, that he had made,
Owtwartis to wyn thare schone than rade
Wyth a rycht sturdy cumpany.
Robert off Ogill wes nere thare-by
‘Wyth a gret rowte: and qwhen he sawe
Thai knychtis swa cum, in till a schawe

Thai, that held hale, sped thame full tyte
To the Kyng, that assemblid was
In till a full anoyus plas,
Than nane, but hurt, mycht lyfft his hand,
Qwhen thai thaire fayis mycht noucht wythstand.
To the Stwartis rowt than went thai,
That was assemblyd nere that way. 6250
Thare had thai rowme to stand in fycht;
Thare mycht thai welle assay thare mycht.
Than bathe the fyrst rowtis rycht thare
At that assemblé wencust war.
Thare wes hard fechtyng; as man sayis,
Swilk wes nevyre sene befor thai dayis:
Swa hard fechtyng than wes thare,
That qwhen the flearis twa myle and mare
‘War fled, the banaris war standand, 6260
And thai ware face to face fychtand,
As mony sayd ; bot noucht for-thi
Thai war syne Wencust wtarly.
Mony fled, and noucht agayne
Repayrid, and thaire war mony slayne.
Jhon off Cowpland thare tuk the Kyng
Off fors, noucht yholdyne in that takyng ;
The Kyng twa teth owt off his hevyd
Wyth a dynt off a knyff hym revyd.
In that fycht slayne war Erlis twa,
Murrawe and Stratherne war tha : 6270
And foure war takyn in presowne
Off Fyffe the fyrst, and syne Wyctown,
Menteth syne, and Swthyrland ;
Thir foure Erlis war tane in hand.
Fywe hundyr slayne ware, as sayd thai,
Bot thai, that deyd in [the] forray :

Off gold he broweht in to the land

Off mwtownys fourty full thowsand :

Thai mwtownys all off fyne gold ware,

Four sehillyngis ilkane worth, but mare.

The Kyng off Frawns tha to thaim sent

To gere thame prove mare hardyment ;

And swa thai dyde for-owtyn were,

And put [thaim in] to perylis sere

To plese hym than, and to wyn prys.

Qwha gyvis swilk gyfftyis, he is wyse.

He gave wysly his gyfft, for he

Throw wyte, and his debonareté,

And tha gyfftis off fare sembland,

Thare hartis full till hym thai band.
Thomlyne Stwart that yhere, syne

Erle off Angws, be cuwyn

Off the Erle Patryk, apon a nycht

Passyd tyll Berwyk wyth gret mycht,

But persaywyn, all prewaly :

And at the Kow-yhete all sturdely

Thare leddrys to the wall thai sete,

And fandyt on the wall to gete.

Willame off the Towris fyrst wp is gane.

Thare Robert off Oglis swne wes slane.

Fra thai gat wp, swne efftyr thai

Held downwart in to the town thare way,

And tuk thare spreth and personeris.

Bot gret part off thare adwerseris

To the Castelle throw Dowglas Towre

Held thare way to get succowre.

Thai folk ware all that nycht sprethand ;

Thai made all thairis, that thai fand.

Off that spreth mony war rychyd thare,

That pour and sympill befor ware.

Me-think it speidfull to wryte heire,
That men of armys may rejoysyng
Haif, quhen it cumis to thare heryng.

In Less-Bertane beyond the Se
Thaire fell a weire of faire poylye
Betuix Franse and Ingliss men,
At set that Ingliss ma ware then
Than ware the Franche, yit all thare rowte
Ware discomfyt in feicht all owt. 6650
The lord of Bewmanare in feicht
Throw manheid tuk a Ingliss knycht
That leit of Franche men rycht lychtly,
And oft wald say dyspituisly,
“ Quhat are noucht Ingliss dowchtyast men,
Thocht God wald sleip in tyll hys den,
Yit think me and I ware to ta
Ane Ingliss man worthe Franche twa.”
This spak he oft, quhil on a day
This lord of Bewmanare can till him say, 6660
“ Thow spekis, schir, all to largely,
Men may perchance fynd neirehand by
Men of als mekyll bownté
As thow may fynd in your cuntré.”
The knycht saide, “ Schir, be my fay
That walde I fayne ware at assay
Quhare we mycht fecht wyth ewyn menyé¢,
And ane of thame thare wald T be.”
Bewmanare than amoiwit was,
And said him, “Thow may fynd percase 6670
Thi fyll of feichting gyf thow dare.”
“Ya, wald God,” said he, “ thare I ware.”
“ Gude schir,” says Bewmanere, “perfay
Sen thow wald fayne be at assay

In nowmyre of thai xxx feicht.
Than in tyll Ingland sea did he
That he chesyt in gret daynté 6710
Xxx, all thir wichtast men
That he couthe wail in Ingland then;
And Bewmanere in tyll his lande,
Off his freyndys that ware neire hande,
And of hys kyn, chesyt xxx%
Wicht and apert, stark and douchty,
And prewaly he gert inqueyre
Off all tha men that wyth him were
Quhilk luffit peramourys, and quhare,
And quhare he so hard thare luffarys ware, 6720
He maide purches sa sutelly,
That gif scho madyn ware his lady
That he sa luffit, than purchest he
That scho sulde at the feichting be;
And gyf scho bunding ware in wedding,
Hyr lorde sulde thiddire hyre wyth him bring ;
For quhare syc thingys ware a-do,
Him thoucht it feryt weil thare-to,
That throw the sycht of fayre ladyis
Sulde reif men thoucht off cowardys. 6730
Thus broucht he all thare ladyis thaire
In thaire sycht that sulde feicht, but mare,
For he supposit at thare sycht
Suld gif thaim hardyment and mycht.
The day come sone, and in the place
A stalwart barres maide thaire was
Off mekyll bastyn rapis thringin
Throw stowpis that rycht deipe ware dungin
‘Wythin the erd rycht stalwartly,
And thiddire come of athyre party 6740

